
AjJalol Aatin:MiguelTziboy Yat
Yiib’anb’il seeraq’ xb’aan Ana Rosa Botzoc

Tukuru’, wank jun xnima’ li saqi ru naq xwank ut kiwank xpumpukil 
ha’ chaq’al ru b’ar wi’ naq sa’ li saq’ehil eb’ li kok’al ut li junkab’aalej nake’wulak
chi atink. 
Ab’an chirix naab’al chihab’ eb’ li poyanam ke’ok chi xkutb’al naab’al li mul ut
ke’ok chi xk’eeb’al xb’e li tz’aj li nawulak toj sa’ li nima’. 
Eb’ li xb’e li tz’aj jwal naab’al li yib’ li ru li naxk’am sa’ li nima’, naxtz’ajni chi us.
Eb’ li poyanam li nake’xik chi atink maajunwa’ chik ke’sutq’i, xb'aan naq li nima’
jwal xtz’ajnimank li ru, tixk’e aaxiw ut aayib’ chi ok sa’, us ta li nima’ chaq’al li ru
Naxk’e xrahil lin ch’ool naq maak’a’ naramank li nima’. Ink’a’ jwal k’i li poyanam
nake’xk’e reetal li xlab’alinkil naxk’ul li nima’, jo’kan naq eb’ laj jolominel ink’a’
nake’rab’i. Jo’kan naq ink'a' xe’risi eb’ li xb’e li tz’aj. 
Laa’in nank’e reetal li xlab’alinkil ut nanye re lin yuwa’ naq li ha’ a’an li qayu’am
ut naq tento naq taaqil. Jo’kan naq inyuwa’ ink’a’ xk’e xb’e li tz’aj sa’ li nima’. 

